
 

 
ᐅᖃᐅᓯᐅᑦᑎᐊᕐᓂᖓ: ᐃᑲᔪᖅᑐᓄᑦ ᐊᕕᒃᑐᖅᓯᒪᓂᐅᔪᓂᑦ/ᐅᑭᐅᖅᑕᖅᑐᒥ 

ᐊᕕᒃᓯᒪᓂᐅᔪᓂᑦ ᐱᓕᕆᐊᖑᕙᒃᑐᑦ 
 

VANOC-ᑯᒃ ᐃᑲᔪᖅᑐᑦ ᐊᕕᒃᑐᖅᓯᒪᓂᐅᔪᑦ/ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᑦ ᐊᔪᕈᓐᓃᖅᑎᑦᑎᓯᒪᕗᑦ ᓄᓇᕘᒥᒃ 
ᐃᓚᐅᔪᓐᓇᕆᐊᒃᓴᖅ ᐅᑯᓄᖓ: 

• ᐋᖅᑭᒃᓱᐃᔪᓐᓇᖅᖢᑎᒃ ᓄᓇᕘᑉ ᐅᓪᓗᕆᓂᐊᖅᑕᖓᓂᒃ 2010-ᖑᓕᖅᐸᑦ ᐅᑭᐅᒃᑯᑦ ᐱᙳᐊᕕᒡᔪᐊᖅᑐᖃᓕᖅᐸᑦ 
ᐅᔾᔨᕐᓇᖅᓯᑎᑦᑎᓗᑎᒃ ᑕᒪᑐᒥᖓ ᐊᕕᒃᓯᒪᓂᕆᔭᒥᓂᒃ ᓄᓇᒥᓂᒃ;  

• ᐃᓚᐅᔪᓐᓇᖅᖢᑎᒃ ᐃᓕᖅᑯᓯᑐᖃᕐᓄᑦ ᐱᓕᕆᐊᖑᔪᓂ, ᑖᓐᓇᓗ ᐃᓚᖃᕐᓂᐊᖅᖢᓂ ᐱᕕᒃᓴᓂᒃ ᓄᓇᕘᒥᐅᑦ 
ᓴᓇᙳᐊᖅᐸᒃᑐᖁᑎᖏᓂᒃ/ᖁᙱᐊᖅᑎᑦᑎᕙᒃᑐᖁᑎᖏᓐᓂᒃ;  

• ᑎᓕᐅᕆᔪᓐᓇᖅᖢᑎᒃ ᓄᓇᖃᖅᑳᖅᑐᑦ ᐃᓚᐅᔪᓐᓇᕐᓂᖏᓐᓂᒃ ᑕᕝᕙᓂ ᐱᙳᐊᕕᒡᔪᐊᕐᓂᕐᒥ ᑭᖑᓂᖓᒍᓪᓗ 
ᐱᓕᕆᐊᖑᓕᕋᔭᖅᑐᓂ;  

• ᐊᑐᕈᓐᓇᓕᖅᐸᒃᖢᑎᒃ VANOC-ᑯᑦ ᐅᔾᔨᕐᓇᖅᓯᑎᑦᑎᓂᕐᒧᑦ ᐊᑐᖅᐸᒃᑕᖏᓐᓂᒃ;  

• ᐊᑐᕈᓐᓇᓕᖅᐊᒃᖢᑎᒃ ᕚᓐᑰᕗᒥ 2010-ᖑᓕᖅᐸᑦ ᐅᓕᒻᐱᒃᒥ ᐱᙳᐊᕕᒡᔪᐊᕐᓂᕐᒥ ᑎᒥᒥᒍᓪᓗ ᐃᓕᖅᑯᓯᖅᓱᙱᑦᑐᑦ 
ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕆᔭᖏᓐᓂ ᐅᓇᓗ, ᓇᖕᒥᓂᖅᑖᕆᓚᐅᕈᒃ ᐅᔭᒥᒃᑕᐅᕝᕕᒃ 2010-ᒥ ᓇᓗᓇᐃᒃᑯᑕᖏᑦ;  

• ᐅᔾᔨᕐᓇᖅᓯᑎᑦᑎᓗᑎᒃ ᐃᓕᑉᐸᓪᓕᐊᕝᕕᐅᔪᓐᓇᖅᑐᑦ ᐊᑭᓕᖅᓱᖅᑕᐅᙱᒃᑲᓗᐊᕐᓗᓂᓗ ᐱᓕᕆᓂᐊᕐᓗᓂ ᐱᕕᒃᓴᐃᑦ 
ᐊᒃᑐᐊᓂᓖᑦ ᐱᙳᐊᕐᓂᕐᒧᑦ ᐃᓕᖅᑯᓯᑐᖃᕐᓄᓪᓗ, ᑎᓕᐅᕆᓗᑎᒡᓗ ᐃᓅᓯᑦᑎᐊᕙᖕᒥᒃ ᐃᓅᓯᖃᕈᓐᓇᕐᓂᕐᒥᒃ; 
ᐃᒪᓐᓇᓗ 

• ᐃᓚᐅᓕᕈᓐᓇᖅᖢᑎᒃ ᐊᑐᖅᑕᐅᓚᐅᖅᓯᒪᙱᑦᑐᒥ ᐃᑯᐊᓚᔪᒥᒃ ᓇᒧᙵᐅᕙᓪᓕᐊᑎᑦᑎᓂᕐᒥᒃ ᑖᔅᓱᒧᖓ ᕚᓐᑰᕗᒥ 
2010-ᖑᓕᖅᐸᑦ ᐅᓕᒻᐱᒃᒥ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᐅᓛᖅᑐᒥ.  

 

VANOC-ᑯᒃ ᐃᑲᔪᖅᑐᑦ ᐊᕕᒃᑐᖅᓯᒪᓂᐅᔪᑦ/ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᒥ ᐱᓕᕆᐊᕆᕙᒃᑕᖓᑦ ᒪᓂᒪᑎᑦᑎᕙᒃᐳᖅ 
ᐋᖅᑭᒃᓱᖅᑕᐅᓯᒪᕙᒌᖅᑐᒥᒃ ᐊᑐᖅᑕᐅᓕᕈᓐᓇᖅᑐᒥᒃ ᑕᒪᐃᓐᓄᑦ ᐊᕕᒃᑐᖅᓯᒪᓂᐅᔪᓄᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᓄᑦ 
ᐃᓚᐅᔪᓐᓇᖅᑎᖦᖢᒋᑦ 2010-ᖑᓕᖅᐸᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᐅᓛᖅᑐᒥ. CPTP ᐊᑖᒍᑦ, ᐊᑎᓕᐅᖃᑕᐅᓯᒪᔪᑦ 
ᐊᕕᒃᓯᒪᓂᐅᔪᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᑦ ᐱᑎᑕᐅᕙᒃᐳᑦ ᑲᑎᖅᓱᖅᓯᒪᔪᓂᒃ ᐱᕚᓪᓕᕈᑕᐅᔪᓐᓇᖅᑐᓂᒃ 
ᓴᖅᑭᑎᑦᑎᔪᓂᒃ ᐊᒃᑐᐊᖃᑦᑕᐅᑎᓂᖃᑦᑎᐊᕐᓂᖏᓐᓂᒃ ᑖᔅᓱᒧᖓ ᐱᙳᐊᕕᒡᔪᐊᕐᓂᕐᒧᑦ, ᑕᒪᓐᓇ ᐊᔾᔨᑲᓴᒋᓪᓗᓂᐅᒃ 
ᑮᓇᐅᔭᖃᖅᑎᑦᑎᕙᒃᑐᑦ ᑮᓇᐅᔭᓕᐅᕐᕖᑦ. ᑕᐃᒪᐃᓕᐅᕐᓂᕐᒥᓄᑦ ᑕᒪᒃᑯᐊ, ᐃᓚᐅᔪᑦ ᐊᑯᒃᑐᖅᓯᒪᓃᑦ, ᐅᑭᐅᖅᑕᖅᑐᒥᓗ 
ᐊᕕᒃᓯᒪᓃᑦ ᑮᓇᐅᔭᓂᒃ ᑐᓂᓯᕙᒃᑐᑦ ᑲᔪᓯᑦᑎᐊᖁᓪᓗᒋᑦ ᑲᓇᑕᒥᐅᑕᐃᑦ ᐱᙳᐊᖅᑏᑦ 2010-ᖑᓕᖅᐸᑦ ᐅᕘᓇ, 
ᓇᖕᒥᓂᖅᑖᕆᓚᐅᕈᒃ ᐅᔭᒥᒃᑕᐅᕝᕕᒃ 2010-ᒥ ᐱᓕᕆᐊᖑᔪᒥ; ᐃᓕᖅᑯᓯᑐᖃᕐᓄᑦ ᓴᓇᙳᐊᖅᑕᐅᕙᒃᑐᓄᓪᓗ 
ᖁᙱᐊᖅᑕᐅᕙᒃᑐᓄᓪᓗ, ᑕᕝᕘᓇ ᕚᒃᑰᕗᒥ 2010-ᖑᓕᖅᐸᑦ ᐃᓕᖅᑯᓯᑐᖃᕐᓄᑦ ᐅᓕᒻᐱᓕᕆᓂᐅᓂᐊᖅᑐᒥ; ᐃᒪᓐᓇᒻᒪᕆᒡᓗ, 
ᑲᔪᓯᑎᑦᑎᔪᒪᓂᕐᒧᑦ ᑲᔪᓯᓂᖃᑦᑎᐊᖅᑐᓂᒃ ᐱᙳᐊᕕᒡᔪᐊᕐᓂᐅᓂᐊᖅᑐᓂᒃ 2010-ᖑᓕᖅᐸᑦ. VANOC-ᑯᑦ ᑖᔅᓱᒥᖓ ᓄᑖᒥᒃ 
ᐱᓕᕆᐊᒃᓴᒥᒃ ᐋᖅᑭᒃᓱᐃᓚᐅᖅᑐᑦ ᑭᐅᔾᔪᑎᒋᔪᒪᓪᓗᒍ ᖃᐅᔨᔪᒪᓂᕆᔭᐅᔪᓂᒃ ᓴᖅᑭᔮᓕᖅᑎᑦᑎᓚᐅᖅᑐᓂᒃ ᑲᓇᑕᒥᐅᑦ 
ᐊᕕᒃᑐᖅᓯᒪᓂᖏᓐᓂᑦ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᓂᑦ ᐳᕆᑎᔅ ᑲᓚᒻᐱᐊ ᓯᓚᑖᓂᙶᖅᑐᓂᑦ ᐱᕕᒃᓴᖃᖅᑎᑦᑎᔪᒪᓂᕐᒧᑦ 
ᐃᓚᐅᑦᑎᐊᒃᑲᓐᓂᖅᑎᓪᓗᒋᑦ ᕚᓐᑰᕗᒥ 2010-ᖑᓕᖅᐸᑦ ᐅᓕᒻᐱᒃᒥ ᑎᒥᒥᒍᓪᓗ ᐃᓕᖅᑯᓯᖅᓱᙱᑦᑐᓄᑦ ᐅᑭᐅᒃᑯᑦ 
ᐱᙳᐊᕕᒡᔪᐊᕐᓂᖅᑕᖃᓕᖅᐸᑦ. 
 
 
 

VANOC-ᑯᑦ 

  



  

VANOC-ᑯᑦ ᒐᕙᒪᒥᐅᑕᐅᓪᓗᑎᒃ ᐱᓕᕆᖃᑎᒋᓂᐊᖅᑕᖏᑦ ᑮᓇᐅᔭᖃᖅᑎᑦᑎᕙᒃᐳᑦ, ᓇᑉᐸᖅᑎᖅᓯᒪᔪᓂᒃ 
ᐊᑐᖅᑕᐅᔪᒃᓴᙳᖅᑎᑦᑎᕙᒃᐳᑦ, ᐊᑐᖅᑕᐅᔭᕆᐊᖃᒻᒪᕆᒃᑐᓂᒃ ᐱᔨᑦᑎᕋᕐᓂᒃᑯᑦ ᐃᑲᔪᖅᑐᐃᕙᒃᐳᑦ ᐊᐅᓚᑦᑎᓂᕐᒧᓪᓗ 
ᐱᔨᑦᑎᕋᖅᐸᒃᑭᓪᓗᑎᒃ ᑖᔅᓱᒧᖓ 2010-ᖑᓕᖅᐸᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕐᒥ, ᑕᒪᒃᑯᐊᓗ ᐃᑲᔪᕐᓂᐊᖅᖢᑎᒃ 
ᐊᕗᖓᑲᓐᓚᐅᓂᐊᖅᑐᓂᒃ ᑮᓇᐅᔾᔭᒃᓴᕋᓱᖕᓂᕐᒧᑦ, ᐱᙳᐊᕐᓂᕐᒧᑦ, ᐃᓕᖅᑯᓯᑐᖃᕐᓄᑦ ᐃᓅᖃᑎᒌᒃᐸᖕᓂᕐᒧᓪᓗ 
ᐊᑐᖅᑕᐅᖃᑦᑕᕐᓂᐊᓕᕐᒥᔪᓂᒃ ᓄᓇᓕᖕᒥᐅᓄᑦ ᓄᓴᓕᖕᓄᓪᓗ ᑲᓇᑕᓕᒫᒥ. VANOC-ᑯᑦ ᒐᕙᒪᒥᐅᑕᐅᓪᓗᑎᕐ 
ᐱᓕᕆᖃᑎᒋᓂᐊᖅᑕᖏᑦ ᐅᑯᓂᖓ ᐃᓚᖃᖅᐳᑦ, ᑲᓇᑕᐅᑉ ᒐᕙᒪᖓ, ᐊᕕᒃᓯᒪᓂᐅᔪᖅ ᐳᕆᑎᔅ ᑲᓚᒻᐱᐊᒥᐅᓄᑦ, 
ᓄᓇᓕᐸᐅᔭᖅ ᕚᓐᑰᕗᒥᐅᓄᑦ ᐅᑯᐊᓗ, ᐊᐳᑎᒃᑯᑦ ᓯᐅᕐᕆᔮᕆᐊᖅᑐᕐᕕᐅᕙᒃᑐᒥ ᓄᓇᓕᖕᓂ ᐅᐃᔅᓗᒥᐅᓄᑦ. ᓄᓇᕗᑦ ᐅᓪᓗᒥ 
ᐃᓚᓕᐅᑎᕗᖅ VANOC-ᑯᑦ ᓴᖅᑭᓯᒪᕙᒌᖅᑐᑦ ᑐᓂᓯᕙᒃᑐᓄᑦ ᐊᕕᒃᓯᒪᓂᐅᔪᓄᑦ/ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓄᑦ 
ᐱᓕᕆᖃᑕᐅᕙᒃᑐᓄᑦ, ᐅᑯᐊ ᐃᓚᒋᔭᐅᓪᓗᑎᒃ, ᒪᓂᑑᐸᒥᐅᑦ, ᐊᓐᑎᐅᕆᐅᒥᐅᑦ, ᑯᐃᐸᒃᒥᐅᑦ, ᓂᐅᕙᐅᓛᓐᑦᒥᐅᑦ 
ᓛᐸᑐᐊᒥᐅᓪᓗ, ᔫᑳᓐᒥᐅᑦ, ᓄᓇᑦᑎᐊᒥᐅᑦ, ᓴᔅᑳᑦᓱᐊᓐᒥᐅᑦ ᐳᕆᔅ ᐄᑐᐊᖅ ᐊᐃᓚᓐᒥᐅᓪᓗ. VANOC-ᑯᑦ 
ᐱᙳᐊᕐᕕᖃᕐᕕᒋᓂᐊᖅᑕᖏᑦ ᓄᓇᓕᐸᐅᔭᐃᑦ ᐅᑯᐊᖑᕗᑦ, ᕆᑦᔅᒪᓐ, ᓲᕆ ᐊᑭᓐᓇᖅᐸᓯᖕᒥᐅᓪᓗ ᕚᒃᑰᕗᒥᐅᑦ. VANOC-ᑯᑦ 
ᐊᑎᓕᐅᖃᑎᖃᖅᓯᒪᖕᒥᔪᑦ ᑎᑎᕋᖅᓯᒪᔪᓂᒃ ᑐᑭᓯᐅᒪᖃᑦᑕᐅᑎᑦᑎᐊᕐᓂᕐᒧᑦ ᑕᒪᐃᓐᓄᑦ ᐊᑐᓂᑦ ᑲᓇᑕᒥᐅᓂ 
ᐊᕕᒃᑐᖅᓯᒪᓂᐅᔪᓂ ᐊᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᓂ.  
 

VANOC-ᑯᑦ ᑲᒪᒋᔭᒃᓴᖃᖅᑎᑕᐅᕗᑦ ᐱᕙᒌᔭᕐᓂᕐᒧᑦ, ᐋᖅᑭᒃᓱᐃᕙᓪᓕᐊᓂᕐᒧᑦ, ᑮᓇᐅᔭᖃᖅᑎᑦᑎᓂᕐᒧᑦ ᑲᔪᓯᑎᑦᑎᓂᕐᒧᓪᓗ  
ᑖᔅᓱᒥᖓ  XXI-ᒋᔭᐅᔪᒥᒃ ᐅᓕᒻᐱᒃᒥᒃ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕆᔭᐅᔪᒥᒃ X-ᒋᔭᐅᔪᒥᒡᓗ ᑎᒥᒃᑯᑦ ᐃᓕᖅᑯᓯᖅᓱᙱᑦᑐᑦ 
ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕆᔭᖓᓂᒃ 2010-ᖑᓕᖅᐸᑦ. ᑖᓐᓇ ᕚᓐᑰᕗᒥ 2010-ᖑᓕᖅᐸᑦ ᐅᓕᒻᐱᒃᒥᒃ ᐅᑭᐅᒃᑯᑦ 
ᐱᙳᐊᕕᒡᔪᐊᕐᓂᖅ ᑲᔪᓯᑎᑕᐅᓂᐊᖅᐳᖅ ᕚᓐᑰᕗᒥ ᐅᐃᔅᓗᒥᓗ ᕕᕗᐊᕆ 12-ᒥᑦ 28-ᒧᑦ, 2010-ᒥ. ᕚᒃᑰᕗᒥᐅᑦ 
ᐅᐃᔅᓗᒥᐅᓪᓗ ᐱᙳᐊᕆᐊᖅᑐᕐᕕᐅᓛᕐᒥᔪᑦ ᑎᒥᒥᒍᑦ ᐃᓕᖅᑯᓯᖅᓱᙱᑦᑐᓄᑦ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᖓᓂᒃ ᒫᔾᔨ 12-ᒥᑦ 
21-ᒧᑦ, 2010-ᒥ. ᑕᑯᔭᖅᑐᕐᓗᒍ www.vancouver2010.com. 
 

ᓄᓇᕗᑦ 
ᓄᓇᕗᑦ ᑲᓇᑕᒥᐅᑦ ᐊᖏᓛᕆᕙᖓᑦ ᐊᕕᒃᓯᒪᓂᐅᔪᓂᑦ ᐅᑭᐅᖅᑕᖅᑐᒥᓘᓐᓃᑦ ᐊᕕᒃᓯᒪᓂᐅᔪᓂᑦ. ᑖᓐᓇ ᐱᖓᔪᒋᔭᐅᓪᓗᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᐅᔪᓄᑦ, ᐱᑕᖃᓕᖅᑎᑕᐅᓚᐅᖅᓯᒪᔪᖅ 1999-ᖑᑎᓪᓗᒍ ᐊᕝᕗᑎᒐᒥᒃ ᓄᓇᑦᑎᐊᒥᐅᓂᑦ. ᓄᓇᕗᑦ 
ᑲᓇᑕ ᑕᓪᓕᒪᐃᖅᓱᕐᓗᒍ ᐊᒡᒍᖅᑕᐅᒃᐸᑦ ᐊᑕᐅᓯᓪᓗᐊᖑᓇᔭᖅᐳᖅ ᐃᓚᖓᑦ ᓄᓇᖓᑕ. ᑖᓐᓇ ᐅᐊᖕᓇᖅᐸᓯᖕᒦᖦᖢᓂ 
ᐊᑭᓐᓇᖅᐸᓯᐊᓂ ᑲᓇᑕᐅᑉ. ᓂᒋᖅᐸᓯᐊᒍᑦ ᓄᓇᒦᑦᑐᒥᒃ ᑭᒡᓕᙳᐊᖃᖅᐳᖅ ᒫᓂᑑᐸᒥᐅᓂᒃ. ᐊᑭᓐᓇᖅᐸᓯᐊᓂ ᑭᒡᓕᖃᖅᖢᓂ 
ᑭᒡᓕᖃᖃᑎᒋᓪᓗᒍ ᓄᓇᑦᑎᐊᒥᐅᑦ. ᑖᓐᓇ ᐊᕕᒃᓯᒪᓂᐅᔪᖅ 31,000 ᐅᖓᑎᑦᑎᐊᑯᓗᐊᓂ ᓄᓇᖃᕐᕕᐅᕗᖅ; 
ᐅᓄᙱᓐᓂᖅᐹᖑᓪᓗᑎᑦ ᓇᓕᐊᖕᓂᑐᐃᓐᓇᖅ ᑲᓇᑕᒥ ᐊᕕᒃᓯᒪᓂᐅᔪᓂ ᐅᑭᐅᖅᑕᖅᑐᒥᓗ ᐊᕕᒃᓯᒪᓂᐅᔪᓂᑦ.  
 
ᐅᓄᕐᓂᖅᓴᐅᔪᑦ ᓄᓇᕘᒥᐅᑦ ᐱᓕᕆᖃᑕᐅᕙᒃᐳᑦ ᓴᖅᑭᑎᑦᑎᕙᓪᓕᐊᓂᕐᒥᒃ ᐊᔾᔨᖃᙱᑦᑎᐊᖅᑐᓂᒃ ᓴᓇᔭᐅᕙᒃᑐᓂᒃ 
ᑕᒪᒃᑯᐊᓗ ᓇᓗᓇᐃᒃᑯᑕᐅᓕᖅᐸᒃᖢᑎᒃ ᑕᒪᑐᒧᖓ ᐊᕕᒃᓯᒪᓂᕆᔭᐅᔪᒧᑦ. ᐃᓄᐃᑦ ᓴᓇᙳᐊᖅᐊᒃᑕᖏᑦ, 
ᐊᑭᓐᓇᒥᐅᓯᐊᕆᕙᒃᑕᖏᑦ, ᐱᐅᓴᐅᓯᐊᕆᕙᒃᑕᖏᑦ ᑎᑎᕋᐅᔭᖅᓯᒪᓕᖅᑎᑉᐸᒃᑕᖏᓪᓗ ᖃᐅᔨᒪᔭᐅᑦᑎᐊᓕᖅᓯᒪᕗᑦ 
ᓄᓇᕐᔪᐊᓕᒫᒥ. ᑖᓐᓇ ᐊᕕᒃᓯᒪᓂᐅᔪᖅ ᓇᓗᓇᐃᖅᓯᓵᑦᑎᐊᖅᐳᖅ ᓇᓗᓇᐃᒃᑯᑕᕐᒥᒃ ᓇᓗᓇᕈᓐᓃᖅᑎᑦᑎᖃᑦᑕᕐᓂᐊᖅᑐᒥᒃ 
ᓄᓇᕘᒥᐅᑦ ᓴᓇᓯᒪᔭᖏᓐᓂᒃ ᓇᓗᓇᐃᒃᑯᑕᕆᓂᐊᕐᓗᒍ ᓄᓇᕘᒥᙶᕐᓂᖓᓂᑦ ᑕᒪᒃᑯᓄᖓ ᐃᔾᔪᐊᖅᑕᐅᓕᖅᐸᒃᑐᓄᑦ.  
 
ᑖᓐᓇ ᐊᕕᒃᓯᒪᓂᐅᔪᖅ ᖃᐅᔨᒪᔭᐅᑦᑎᐊᖅᐳᖅ ᑕᑯᕋᓐᓂᖅᑐᒥᒃ ᓄᓇᖃᕐᓂᖓᓂᒃ. ᐅᐸᒃᑕᐅᔪᒪᓕᖅᐸᒃᑐᖅ ᐳᓚᕋᖅᑎᓂᑦ 
ᐊᓯᐊᒎᖔᕈᒪᔪᓂᒃ ᐊᑐᖅᑕᐅᒐᔪᒃᐸᒃᑐᑦ. ᓄᓇᕗᑦ ᑎᓴᒪᓂᒃ ᑲᓇᑕᒥᐅᓕᒫᓄᑦ ᑐᕌᖓᔪᓂᒃ ᒥᕐᙳᐃᖅᓯᕐᕕᖃᖅᐳᖅ, 8-ᓂᒃ 
ᐊᕕᒃᓯᒪᓂᐅᔪᒧᑦ ᑐᕌᖓᔪᓂᒃ ᒥᕐᙳᐃᖅᓯᕐᕕᖃᖅᖢᓂ, ᐊᐅᓪᓚᕈᔾᔨᔨᖃᖅᖢᓂ, ᑕᑯᔭᒐᖃᕐᕕᖃᖅᖢᓂ, ᓴᓇᔭᐅᕙᒃᑐᓄᑦ 
ᑕᑯᔭᖅᑐᕐᕕᖃᖅᖢᓂ, ᖁᕕᐊᓱᖃᑎᒌᖕᓂᐅᕙᒃᑐᓂᒃ ᑲᔪᓯᑎᑦᑎᕙᒃᖢᓂ ᖃᓄᐃᓕᐅᖅᑎᑦᑎᕈᓘᔭᖅᐊᒃᖢᑎᒡᓗ. 
 
ᑖᓐᓇᑦᑕᐅᖅ ᐊᕕᒃᓯᒪᓂᐅᔪᖅ ᐃᓂᒋᔭᐅᒋᕗᖅ ᐊᒥᓱᓄᑦ ᐊᑐᖅᑕᐅᒋᐊᖅᓯᒪᙱᑦᑐᓄᑦ ᐊᑐᖅᑕᐅᓕᕈᓐᓇᖅᑐᓄᑦ ᓲᕐᓗ, 
ᒎᓗᖃᖅᖢᓂ, ᐅᔭᖅᑲᓂᒃ ᐊᓕᒎᔭᕐᓂᒃ ᑎᓯᔪᒻᒪᕆᖕᓂᒃ ᐱᖃᖅᖢᓂ, ᐅᖅᓱᐊᓗᖃᖅᖢᓂ ᐊᑐᓯᔫᒥᑐᐃᓐᓇᕆᐊᓕᖕᒥᒃ, 
ᐅᖅᓱᐊᓗᖃᖅᖢᓂ, ᑲᓐᓄᔭᖃᖅᖢᓂ, ᑯᖏᖅᑕᒐᖃᖅᖢᓂ, ᔨᖕᒃ-ᖃᖅᖢᓂ ᐊᑭᑐᔪᓂᒡᓗ ᐅᔭᕋᑦᑎᐊᕙᖁᑎᖃᖅᖢᓂ. ᓄᑖᒥᒃ 
ᒎᓗᑖᕐᕕᐅᕙᓪᓕᐊᓂᐊᖅᑐᒥᒃ ᐅᔭᕋᖕᓂᐊᕐᕕᖕᒥᒃ ᒪᑐᐃᖅᑐᖃᓛᓕᕐᒥᔪᖅ ᐊᕐᕌᒍ ᓄᑖᖅ ᐱᒋᐊᓕᓵᐸᓗᒃᑎᓪᓗᒍ.  ᓄᓇᕗᑦ 
ᓄᓇᖃᕐᕕᑦᑎᐊᕚᓘᕗᖅ, ᐳᓛᕆᐊᕐᕕᑦᑎᐊᕙᐅᕗᖅ, ᐃᖅᑲᓇᐃᔭᕐᕕᑦᑎᐊᕙᐅᕗᖅ ᐱᙳᐊᕆᐊᖅᑐᕐᕕᑦᑎᐊᕙᐅᓪᓗᓂᓗ.        

http://www.vancouver2010.com/

